
Ўзбекистонда 2017-2021 йиллар давомида мамлакатни ривожлантиришнинг бешта 

устувор йўналиши бўйича Ҳаракатлар стратегияси амалга оширилди. Бунинг натижасида 

таълим соҳасининг мазмуни ҳам янгиланди ва таълим тизимини ҳалқаро стандартларга 

мослаштириш жараёни бошланди. Ўзбекистон Республикаси Президенти томонидан 2022-

2026 йилларга мўлжалланган етти йўналишдан иборат “Янги Ўзбекистоннинг тараққиёт 

стратегияси” эълон қилинди [1]. Бу стратегия мамлакатни келгуси беш йилда 

ривожлантириш йўналишларини қамраб олган. Шу сабабли бўлажак ўқитувчиларнинг 

мазкур стратегияни ўзлаштириши тақозо этилади. Мазкур ўринда ана шу стратегияни 

ўрганишнинг методикаси таҳлилига эътиборингизни тортамиз. 

Биринчи йўналиш: эркин фуқаролик жамиятини ривожлантириш орқали халқпарвар 

давлат барпо этиш, инсон қадр-қиммати ва унинг қонуний манфаатларини таъминлаш.Бу 

йўналишни ўзлаштириш учун уч масалага эътибор бериш керак: 1) эркин фуқаролик 

жамиятини ривожлантириш; 2) халқпарвар давлатчиликни ривожлантириш; 3) инсон қадр-

қимматини юксалтириш. Эътибор берилса, бу йўналиш кўпроқ одамларнинг муаммоларини 

хал қилишга мўлжалланган. Шу сабабли ҳар бир киши касбидан қатъий назар мазкур 

йўналиш бўйича қабул қилинаётган дастурлар ижросида фаол иштирок этиши тақозо 

этилади. Мисол учун, талабалар ўртасида инсонни қадрлаш маданиятини юксалтириш 

муҳимдир.  

Иккинчи йўналиш: адолат ва қонун устуворлигини мустаҳкамлаш, инсон қадр-

қимматини таъминлаш.Бу йўналишни ўзлаштиришда ҳам уч масалага эътибор бериш 

лозим: 1) инсон ва жамиятда адолатпарварликни таркиб топтириш; 2) жамият ва одамлар 

муносабатларида қонунийликка амал қилиш маданиятини ривожлантриш; 3) ҳар бир 

кишининг жамиятда қадрини таъминлаш. Буларнинг ижроси фақат инсонга боғлиқ 

эканлигини идрок этиш лозим. Мисол учун, талабалар онгида адорлатпарварликни таркиб 

топтириш билан уларнинг педагоглик компетенциясини кутилган даражада шакллантириш 

мумкин бўлади.  

Учинчи йўналиш: миллий иқтисодиётни ривожлантириш. Бу йўналишда қуйидагилар 

назарда тутилган: 1) тайёрланаётган хомашёларни тўлиқ маҳсулотга айлантириш; 2) яшил 

иқтисодиётга ўтиш; 3) таълим тизимида фаолият юритаётган тажрибали ва олий тоифали 

ўқитувчиларнинг маошини 2025 йилга бориб минг долларга етказиш. Диққат қилинса, 

мазкур йўналишда белгиланган режалар ҳам инсон ва жамият ривожига, таълим 

тизимининг тараққий этишига йўналтирилган. Мисол учун, бўлажак ўқитувчиларни касбий 

компетенциясини шакллантиришда замонавий технологияларга асосланиш уларнинг 

дастлабки босқичдаёқ тажрибали ўқитувчи сифатида фаолият бошлашига эришиш мумкин.  

Тўртинчи йўналиш: адолатли ижтимоий сиёсат юритиш ва инсон капиталини 

ривожлантириш. Мазкур йўналишни ўзлаштиришда қуйидагиларга эътибор бериш керак 

бўлади: 1) ижтимоий соҳани, яъни таълим тизими, тиббиёт соҳаси ва уй-жой комунал 

тармоқли замонавий даражада ривожлантириш; 2) инсон капиталини, яъни инсоннинг 

билим олиши ва ўз ақлий салоҳиятидан фойдаланишини моддий қўллаб-қувватлаш ва 

ривожлантириш; 3) Миллий таълим дастурини ишлаб чиқиб, амалиётга тадбиқ этиш. 

Эътибор берилса, мазкур йўналиш бевосита таълим ва тарбия соҳасига боғлиқдир. Чунки 

тиббиёт ва уй-жой коммунал соҳаларига мутахассислар таълим тизими воситасида 

тайёрланади. Шу жиҳатдан  таълим соҳаси вакиллари мазкур йўналиш ижросида фаоллик 

кўрсатиши мақсадга мувофиқ бўлади. Мисол учун, олий педагогик таълим жараёнида 

ўқитишнинг кредит-модул тизимини ривожлантириш билан тайёрланаётган 

мутахассисларнинг касбий тайёргарлигини кутилган даражада ривожлантириш 

имкониятига эга бўлинади.  

Бешинчи йўналиш: маънавий ва маърифий соҳаларда ислохотларни амалга ошириш. 

Бу йўналиш мазмунини ўзлаштириш учун қуйидагиларга эътибор бериш керак: 1) “Янги 

Ўзбекистон – маърифатли жамият” концепциясини амалга ошириш, яъни одамларнинг 

билимдонлик даражасини оммавий равишда ривожлантириш; 2) ёш авлод онгида янги 

миллий ғоямиз инсонпарварлик, эзгулик ва бунёдкорликни таркиб топтириш ҳамда уларда 

“жахолатга қарши – маърифат” тамойили асосида иллатларга қарши курашиш кўникмасини 

таркиб топтириш; 3) жамиятимизда истиқомат қилаётган миллат ва элатларнинг миллий 

ўзлигини, она тилисини, маданиятини,  динини, урф-одат ва анъаналарини сақлаб қолиш 

ҳамда ривожлантириш. Диққат қилинса, мазкур йўналиш ҳам бевосита таълим тизимини 

ривожлантиришга йўналтирилган. Чунки жамиятда маънавий ва маърифий соҳанинг 

ривожланиши бевосита таълим сифатига боғлиқдир [2]. Мисол учун, ўқувчилар ва 

талабаларни юксак маънавиятли ва билимли қилиб вояга етказиш билан уларда маънавий 

маданиятлилик, маърифий билимдонлик ва бағрикенглик кўникмаларини шакллантиришга 

эришиш мумкин. 

Олтинчи йўналиш: глобал муаммоларнинг миллий ва минтақавий даражадаги 

ечимларини топиш. Мазкур йўналиш бўйича қуйидагиларни ўзлаштириш тақозо этилади: 

1) глобал муаммолар, яъни иқлим исиши, табиатнинг ифлосланиши ва Орол денгизининг 

қуришига қарши миллий ва ҳалқаро миқёсда курашиш; 2) ёшлар онгида ва катта ёшлилар 

тафаккурида экологик маданиятни таркиб топтириш; 3) ёшларнинг имкониятларини 

миллий ва минтақавий, яъни Марказий Осиё ҳудудида эркин ҳаракат қила олиш 

имкониятларини юксалтириш. Шу сабабли таълим жараёнида шахснинг экологик 

маданиятини бугунги талаблар даражасида шакллантириш долзарб бўлиб турибди. Мисол 

учун, олий таълим жараёнида бўлажак ўқитувчиларнинг экологик маданиятлик 

компетенциясини шакллантириш мухимдир. Экологик маданият деганда шахс онгида 

поклик, яхшилик, табиатни асраш, табиий бойликлардан тежамкор фойдаланиш ва 

гўзалликка интилиш кўникмаларининг таркиб топиши назарда тутилади.  

Еттинчи йўналиш: тинчлик ва ҳавфсизликни таъминлаш, ҳалқаро ҳамкорликни 

ривожлантириш. Бу йўналиш мазмунини ўзлаштиришда қуйидагиларга эътибор бериш 

мақсадга мувофиқ бўлади:  1) Қуролли кучларимиз қудратини ошириш билан тинчликни 

сақлаш; 2) одамлар ва жамиятни турли иллатлардан ҳимоя қилиш; 3) прогматик, яъни очиқ, 

самарали ва ҳамма учун фойдали ташқи сиёсат юритиш. Буларни ўзлаштириш билан 

жамиятимиз аъзоларининг фуқаролик маданияти ва масъулияти юксалади. Шу маънода 

мазкур йўналиш бўйича алоҳида тушунчага эга бўлиш тақозо этилади. Мисол учун, олий 

таълим жараёнида бўлажак ўқитувчиларнинг онгида харбий ватанпарварликни талаб 

даражаситда таркиб топтириш, уларнинг тинчликсеварлик маданиятини юксалтириш ва 

масъулиятини ошириш жамиятимизда ўзига хос тинчликсеварлик ва инсонни ҳимоя қилиш 

маданиятини таркиб топтиришга эришиш мумкин. 

Эътибор берилса, келгуси беш йилга мўлжалланган Тараққиёт стратегиямизнинг 

барча йўналишлари мазмунида инсонни қадрлаш, унга фаровон ҳаёт яратиб бериш ва унинг 

ақлий имкониятларидан оқилона фойдаланишга йўналтирилган. Шу сабабли мазкур 

стратегияни ўрганиш, унинг ижросида фаол иштирок этиш ва ташаббус кўрсатиб 

фаолиятда бўлиш жамиятимизда инсонни чинаккам маънода қадрлашга олиб келади. Чунки 

инсонни қадрлаш билан жамиятни юксалтириш, ҳалқпарвар давлатга эга бўлиш ва 

инсондаги энг муҳим бойлик бўлган ақлий имкониятларидан оқилона фойдаланишга олиб 

келади. Шу сабабли бизнингча, Тараққиёт стратегиямизни ўзлаштириш учун қуйидаги 

методларга таяниш мақсадга мувофиқ бўлади: 

стратегиянинг маъно-мазмунини одамларга тушунтириш; 

стратегия мазмуни ва унда қўйилган вазифаларнинг изоҳи бўйича илмий ишланмалар 

эълон қилиш; 

айниқса ёш авлоднинг мазкур стратегиямиз мазмунини тўлиқ ўзлаштириши учун 

турли тадбирларни амалга ошириш.  

Бундай ёндашув Тараққиёт стратегиямизнинг мазмунини ўзлаштиришга ва унинг 

маъносини ўрганишга олиб келади. 

Ўзбекистоннинг кейинги беш йилда таълим тизими ана шу стратегия асосида 

ривожлантирилиши биз педагоглар учун муҳим аҳамиятга эга [3].  

РЕЗЮМЕ 

Мақолада “Янги Ўзбекистоннинг тараққиёт стратегияси”ни ўрганиш методикаси 

тўғрисида фикр юритилган ва тавсиялар тақдим этилган. 

РЕЗЮМЕ 

В статей размышлено о изучение методики “Стратегия развития нового Узбекистана” 

и дана методические рекомендации по данному вопросу. 

SUMMARY 

The articles reflect on the study of the methodology "Strategy for the development of new 

Uzbekistan” and give methodological recommendations on this issue. 

 


